ANTON TEUMA

ISQOF TA’ GHAWDEX

(OE/L—F—W’“\'“A \ AE 62/2026
Ittra tal-Isqof lin-nies tal-Parroc¢ca tax-Xewkija
“U waqt li kien fuq il-mejda maghhom” (Lq 24:30)
Gheziez huti,

Fil-jiem tar-raba’ gimgha ta’ Jannar 2025 kelli 1-okkazjoni sabiha li naghmel il-Vizta
Pastorali fil-Parro¢¢a ghaziza taghkom iddedikata lil San Gwann Battista. Nixtieq inrodd hajr
lil Alla ghall-gid kollu li rajt fostkom, ghall-hafna persuni li jaghtu hinhom u l-energija
taghhom ghall-Parrocéa, u fl-istess waqt inheggigkom biex tibqghu tikbru fl-imhabba lejn Gesu
u lejn xulxin.

[l-parro¢éa hija Gesu prezenti fid-dinja tal-lum. Bhal Gesu, il-parroééa ticéelebra I-
Ewkaristija, twassal il-Kelma permezz tal-katekezi, u taghmel il-karita.

[1-Vizta bdiet bil-Quddiesa tal-ftuh immexxija minn Mons. Tar¢isju Camilleri quddiem
assemblea sabiha. Il-liturgija hija kkurata hafna fir-Rotunda ghaziza taghkom. Kemm is-
sacerdoti u kemm 1il-laj¢i jiehdu l-liturgija b hafna serjeta. Il-letturi u l-animaturi ppreparati, 1-
animazzjoni tal-kant permezz tal-kor sabih, il-grupp tal-abbatini u dawk li jhejju ghall-quddiesa
huma kollha mehtiega biex [-Ewkaristija tigi ¢celebrata kif jixrag.

[1-katekizmu fil-Parro¢ca taghkom huwa marbut haga wahda mas-so¢ji u mal-Ogsma tal-
Museum, kemm tal-bniet u kemm tas-subien. Tinhass fikom l-imhabba lejn il-Museum, u dan
jidher mhux biss ghax tibaghtu lit-tfal taghkom ghad-duttrina, imma wkoll ghax intom stess
ghandkom memorji sbieh tat-tfulija taghkom fl-Ogsma. Ghalhekk nirringrazzja mill-qalb lis-
soc¢ji tal-Museum, subien u bniet, ghall-generozita u 1-hidma taghhom.

Komplu ghozzu dan ir-rigal u qatt tieqfu tibaghtu lil uliedkom ghat-taghlim.
Inheggigkom ukoll biex tibqghu tibaghtu lil uliedkom ghall-quddiesa tal-Hadd. Nithem li wara
gimgha xoghol ghandkom id-dritt tal-mistrieh taghkom, u nithem ukoll li hafna minn uliedkom
ikollhom impenji ta’ sport, zfin jew arti £’ Jum il-Mulej, imma tinsewx thallu tliet kwarti ta’
siegha kull nhar ta’ Hadd ghall-Quddiesa.

Komplu ghozzu wkoll I-esperjenzi 1-ohra ta’ taghlim li ghandkom fil-Parroc¢¢a: il-gruppi
tal-adolexxenti u taz-zghazagh, il-grupp tal-gharajjes, il-gruppi tal-familji, il-laqghat tal-
Azzjoni Kattolika u l-praesidia tal-Legjun ta’ Marija. Ma’ dawn ghandkom ukoll l-opportunita
tal-Lectio Divina darba fil-gimgha. Nemmen li hafna aktar nies mir-rahal taghkom jistghu
jgawdu minn dawn il-grazzji u l-opportunitajiet ta’ taghlim.

I1-Kelma ta’ Alla tqawwina fil-fidi, fidi li tigi céelebrata fl-Ewkaristija u fl-okkazjonijiet
l-ohra matul is-sena liturgika. I1-Kelma mismugha u 1-fidi ¢¢elebrata jkunu mghixa permezz

tal-imhabba u 1-qgadi li jsir kemm biex tiffunzjona I-parro¢¢a u kemm lil dawk 1i huma foqra u
vulnerabbli fis-so¢jeta.

Matul il-Vizta ltqajt ma’ diversi gruppi li jahdmu fl-organizzazzjoni tal-hidma tal-
Parrocéa. Il-gruppi 1-aktar importanti huma dawk tal-Kunsill Parrokkjali, dawk li jahdmu fl-
Ufficcju Parrokkjali u dawk 1i jiffurmaw il-Kunsill Ekonomiku. Flimkien mal-Ar¢ipriet u s-
sacerdoti, dawn jiehdu hsieb jirriflettu, jippjanaw u jaraw li titwettaq il-hidma pastorali fl-
aspetti kollha taghha. '

Hidma kbira ta’ qadi ssir kontinwament mill-Kumitat tal-Festa, li hu maghmul minn
diversi ghaqdiet tal-Parro¢¢a. L-ghaqda u 1-ftehim huma tassew il-forza ta’ dan il-kumitat,
bhalma huma I-forza tal-Parro¢éa kollha kemm hi. Dan il-kumitat jinkludi voluntiera li jahdmu
fil-banda, fl-armar u fil-briju matul is-sena kollha. L-awgurju tieghi huwa li tibqghu dejjem
tiftakru r-raguni li ghaliha geghdin tahdmu: biex aktar nies ihobbu lil Gesu kif kien ihobbu San
Gwann Battista.

[1-kumitati tal-Milied, tad-Drama u tad-Duluri huma maghmula minn nies imqangla bix-
xewqa li jwasslu aktar il-misteri ta’ Gesu, specjalment dawk tal-Inkarnazzjoni u tal-Fidwa,
permezz ta’ rapprezentazzjonijiet varji. [1-grupp tad-Drama jahdem matul ix-xhur tas-sajf biex,
waqt li jifforma lit-tfal li jattendu ghal din I-arti, jghaddilhom valuri umani u Nsara li tant huma
mehtiega.

Ma’ dawn ma nistax ma nsemmix il-grupp tal-midja tal-Parrocca u, fuq kollox, il-grupp
i jifforma I-Assocjazzjoni Rotunda. Napprezza tassew is-sapport tekniku, morali u prattiku li
dawn in-nies ippreparati jaghtu lill-Ar¢ipriet u lis-sacerdoti f’qasam hekk importanti bhalma
hu l-harsien tal-wirt storiku, kulturali u religjuz tal-opri artistici tal-Parroc¢a, inkluz il-harsien
tal-bini monumentali tar-Rotunda.

Jaghmlu parti mid-djakonija l-grupp ta’ dawk li jiehdu hsieb iqassmu I-bullettini, dawk
li jnaddfu 1-knisja, u dawk li jilqghu lit-turisti u jakkumpanjawhom fiz-zjara taghhom. Huma
gruppi li juru impenn u dedikazzjoni. Flimkien ma’ dawn hemm ukoll dawk il-persuni li 1-
ministeru taghhom fil-Parroééa huwa dak tad-djakonija. Dawn in-nies ghandhom ghal qalbhom
]-ghajnuna lill-persuni fil-bzonn, lill-morda, lill-anzjani, lil dawk li huma wahedhom u lil xi
familji li jkunu fil-bzonn. Fost dawn tal-ahhar hemm dawk li gew minn pajjizi ohra biex
jaqilghu 1-hobza ta’ kuljum f’pajjizna. Jixraq li nkomplu naghmlu dak li nistghu biex dawk li
jigu jfittxu I-ghajxien f*pajjizna jhossuhom milqugha u mahbuba.

Filwaqt li nrodd hajr lill-Arcipriet, lis-sacerdoti kollha, lill-voluntiera u lilkom ilkoll,

inheggigkom biex tibqghu parro¢éa mibnija fuq I-Ewkaristija, il-Kelma ta’ Alla, il-karita u 1-
ghaqda bejnietkom.

Inweghedkom it-talb tieghi u nitlob lill-Mulej iberikkom ilkoll.

 Anton Teuma
Isqof ta’ Ghawdex

[llum, 24 ta’ Mejju 2026,
Solennita ta’ Ghid il-Hamsin

[1-Kurja, Kaxxa Postali 1, Triq ir-Repubblika, il-Belt Victoria VCT 1013, Ghawdex, Malta »
TeL: (+356) 2155 6661 - (+356) 2155 6427 - (+356) 2155 1211 - (+356) 2155 1278
WEBSITE: www.gozodiocese.org EMAIL: bishop.secretary@gozodiocese.org; info@gozodiocese.org



